
				এই পাতাটির মুদ্রণ সংশোধন করা প্রয়োজন। 
So S শেষের পরিচয়
-করতেই হবে নাকি ? সারদা এবার কণ্ঠস্বরে অধিকতর জোর দিয়া বলিল, ই করতেই হবে নইলে কিছুতে আমি ছাড়বেন। এখুনি বলছিলেন কেউ ছিলনা বলেই বিয়ে হয়নি, এতদিনে আপনার সেই লোক এসেচি আমি। তাকে শিখিয়ে দিয়ে আসবো কি করে গরিবের ঘর চলে, কি করে সেখানেও ঘাঁ-কিছু পাবার সব পাওয়া যায়। কুঙালের মতো আকাশে হাত পেতে কেবল স্থায় হায় করে মরার জন্যেই ভগবান গরিত্বের সৃষ্টি করেননি। এ বিদ্যে তাকে দিয়ে আসবো । -
তাহার কথা শুনিয়া রাখাল মনে মনে সত্যিই বিস্ময়াপন্ন হইল, কিন্তু মুখে বলিল, এ বিদ্যে শিখতে যদি সে না পারে,-শিখতে না। যদি চায় তখন আমার দুঃখের ভার নেবে কে সারদা ? কার কাছে গিয়ে নালিশ জানাবো ?
সারদা অবাক হইয়া রাখালের মুখের প্রতি কিছুক্ষণ চাহিয়া থাকিয়া বলিল, কারো কাছে না। মেয়েমানুষ হয়ে এ-কথা সে বুঝবেনা, স্বামীর দুঃখের অংশ নেবে না, বরঞ্চ তাকে বাড়িয়ে ভুলবে। এমন হতেই পারেন। দেবতা। এ আমি কিছুতে বিশ্বাস করবােনা। ’
আর একবার রাখাল জিহবাকে শাসন করিল, বলিলনা যে মেয়েদের আমি কম দেখিনি সারদা, কিন্তু তারা তুমি নয়। সারদাকে সবাই পায়না। ’
জবাব না দিয়া রাখাল নিঃশব্দে আহারে মন দিয়াছে, দেখিয়া সে পুনশ্চ জিজ্ঞাসা করিলা কই কিছুই ত বললেননা দেবতা ?
এবার রাখাল মুখ তুলিয়া হাসিল, বলিল, সব প্রশ্নের উত্তর বুঝি তখনি মেলে ? ভাবতে সময় লাগে যে !
--সময় তা লাগে, কিন্তু কত লাগে শুনি ?

